
GOUVÈNÈ CUOMO ANONSE YON AKÒ POU JWENN PWOPRIYETE FINAL POU PWOJÈ AMELYORASYON 
ESPAS SÈVIS PON PEACE 

Gen yon akò ki fèt apre plizyè ane blokaj, epi ki fasilite travay modènizasyon ak amelyorasyon nan espas 
sèvis ladwàn Etazini. 

 
Jodi a, Gouvènè Andrew M. Cuomo te anonse eta a te jwenn yon akò pou achte pyès pwopriyete final ki 
nesesè pou avanse pwojè amelyorasyon Espas Sèvis Pon Peace, apre plizyè ane blokaj ki te yon blokaj pou 
pwogrè nouvo espas sèvis la. Gouvènè Adjwen Robert J. Duffy te fè yon konferans pou laprès avèk ofisyèl 
lokal yo jodi a nan Buffalo pou make gwo etap enpòtan sa a nan devlopman Espas Sèvis Pon Peace.  
 
Gouvènè Cuomo di konsa, “Anons jodi a rezoud yon pwoblèm ki dire lontan epi ki louvri wout pou yon blòk 
teren enpòtan k ap vin anba kontwòl eta a, pou asire pwojè amelyorasyon Espas Sèvis Pon Peace kapab 
vanse. Nouvo Espas Sèvis Amelyore a ap soulaje 80 pousan pwoblèm blokis nan kalfou enpòtan sa a ant 
Etazini ak Kanada pou dis (10) pousan depans yo – pou ekonomize tan ak lajan pou kontribiyab yo.” 
 
Apre prèske de (2) deseni reta, , Episcopal Church Home & Affiliates (ECH&A) te jwenn yon akò avèk eta a 
pou achte kanpis West Side li a ki sou Rhode Island Street. Nan akò ki anonse jodi a, ECH&A pral vann tout 
kanpis ki mezire sèt (7) ak la, ki gen ladan senk (5) pasèl tè apa, nan Eta New York. Yo te jwenn akò a nan 
yon melanj soulajman yon dwa privilèj ki poko peye ak nan negosyasyon yon acha final nan an prensip pou 
$4 milyon dola avèk ECH&A ak afilye ak kreyansye li yo. 
 
Gouvènè Adjwen Robert Duffy di konsa, “Episcopal Church Home te fèmen nan ane 2006, epi yo te kite li 
nan yon ensètitid pandan dènye sis (6) ane yo avèk dèt ki t ap ogmante epi pa gen revni ki te reyalize, men 
jodi a nou kapab di avèk fyète akòz aksyon Gouvènè Cuomo, nou evite anpil ane pwosedi nan tribinal ak 
reta pwojè a. Nan Diskou Gouvènè sou Sitiyasyon Eta a nan ane 2012, Gouvènè a te pwomèt li ta vanse 
yon fason dinamik pou amelyore pasaj sou fwontyè a ki gen anpil enpòtan pou ekonomi Western New 
York, epi li kenbe pwomès sa a. Anons jodi a se yon etap enpòtan apre plizyè mwa travay di ak fasilitasyon 
ant ofisyèl Eta New York yo, Depatman Lojman ak Devlopman Iben Etazini, Otorite Pon Peace, ak Vil 
Buffalo.” 

Pwopriyete a te gen plizyè dwa privilèj sou li, tankou yon dwa privilèj $8 milyon dola ki pou Depatman 
Lojman ak Devlopman Iben (HUD) Etazini, sa ki te anpeche eta a vin posede ak re-devlope teren an. Nan 
dat 15 out, Peace Bridge Authority (PBA) te genyen nan yon lavant ozanchè HUD pou pwopriyete a, pou 
achte dwa privilèj la pou $1 milyon dola, epi pou ede netwaye wout pou teren an ki dwe devlope kòm pati 
nouvo espas sèvis Pon Peace.  
 
Prezidan ak Direktè Jeneral Episcopal Church Home & Affiliates, Rob Wallace, di konsa, “Nou kontan anpil 
paske, apre prèske de (2) deseni blokaj, nou finalman jwenn yon rezolisyon avèk siksè sou pwoblèm sa a. 
Gouvènè Cuomo ak administrasyon li a te kapab fè sa anpil lòt moun pa fè, epi sa a ap ede nou retire sou 
do nou yon fado nou t ap pote san rezon. Mwen vle di Gouvènè Cuomo mèsi poutèt li jwenn yon 
konklizyon responsab nan eprèv sa a ki dire twò lontan.” 
 
Episcopal Church Home & Affiliates t ap sèvi kominote Western New York pandan plis pase 150 ane, epi 
istwa òganizasyon an nan espas Rhode Island Street date depi ane 1866. Depi ane 1994, ensètitid sou avni 
pwojè Pon Peace te lakòz yon gwo bès nan biznis ki nan kanpis Rhode Island Street, ki te finalman lakòz 
yon pèt $14 milyon dola nan biznis ki pèdi ak nan fèmti kanpis la nan ane 2007. 
 
Anons jodi a se dènye anons ki fèt nan yon seri dènye aksyon Eta New York ak PBA te fè. Gouvènè Cuomo 
te gen siksè nan finalize plan sa a lè li te jwenn kolaborasyon Vil Buffalo pou transfere yon pòsyon de (2) 
blòk Busti Avenue ba PBA, yon anons ki te fèt nan dat 4 out, ak negosye acha a nan 775 Avenue Busti, sèl 
anpèchman pami uit (8) pwopriyete ki sou Busti Avenue.  
 
Enfòmasyon sou pwojè amelyorasyon Espas Sèvis Pon Peace: 
 
Nan Diskou 2012 li sou Sitiyasyon Eta a, Gouvènè Cuomo te pwopoze kèk amelyorasyon pou espas sèvis 
Pon Peace Etazini. Nan Pwogram NY Works yo Lejislati Eta New York te vote nan bidjè 2012-2013 Eta New 
York, yo te afekte $15 milyon dola pou agrandisman espas sèvis Pon Peace Etazini, ak amelyorasyon asosye, 
tankou pwojè kominotè. Mouvman sou de (2) pwojè sa yo dwe fèt depi lontan epi li reprezante vrè 
pwogrè sou amelyorasyon enfrastrikti ki enpòtan pou pwogrè ekonomik Buffalo. Answit, pwojè sa yo 
ajoute sou dènye amelyorasyon ki fèt sou bò kanadyen Pon Peace. 
 
Pon Peace se dezyèm kwazman ki gen plis vwati ak kamyon komèsyal ant Kanada ak Etazini. Yo estime 
74.000 djòb Eta New York ak prèske $17,2 milya dola nan revni lavant ak taks federal yo fè nan eta a chak 
ane depannde sikilasyon machin yo sou Pon Peace. 

